
«ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԿՈՂՄԻՑ ԷԼԵԿՏՐՈՆԱՅԻՆ ԾԱՌԱՅՈՒԹՅՈՒՆՆԵՐ ՄԱՏՈՒՑԵԼՈՒ ԿԱՄ ԳՈՐԾՈՂՈՒԹՅՈՒՆՆԵՐ ԿԱՏԱՐԵԼՈՒ ՀԱՄԱՐ ՕԳՏԱԳՈՐԾՎՈՂ ԷԼԵԿՏՐՈՆԱՅԻՆ ՀԱՄԱԿԱՐԳԵՐԻ ԱՆՎՏԱՆԳՈՒԹՅԱՆ, ՓՈԽԳՈՐԾԵԼԻՈՒԹՅԱՆ ԵՎ ՏԵԽՆԻԿԱԿԱՆ ԸՆԴՀԱՆՈՒՐ ՊԱՀԱՆՋՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Նախագծի ընդունումը պայմանավորված է «Էլեկտրոնային փաստաթղթի և էլեկտրոնային թվային ստորագրության մասին» Հայաստանի Հանրապետության օրենքի 11.1-րդ հոդվածի 2-րդ, 3-րդ և 4-րդ մասերի պահանջների կատարման անհրաժեշտությամբ, և միասնական պետական էլեկտրոնային համակարգի համար կազմակերպակա-տեխնիկական պայմանների ստեղծման անհրաժեշտությամբ: Նախագծի համաձայն սահմանվում են պետական և տեղական ինքնակառավարման մարմինների էլեկտրոնային համակարգերի փոխգործելիության կանոնները, այդ թվում մեկ համակարգը մյուսին մացնելու և տեղեկատվություն փոխանակելու համար իրավական հիմքերի ստեղծումը (իրավական փոխգործելիություն), կանոնակարգվում են միասնական տեխնիկական նորմերի և տերմինների կիրառման կանոնները, ինչպես նաև կատարվում է կազմակերպական մեխանիզմեների սահմանումը: 
Նախագծի համաձայն սահմանվում է Պետական Տեղեկատվական համակարգը (ՊՏՀ), որը միացնում է գործող պետական տեղեկատվական համակարգերը, դառնալով դրանց համար տեղեկատվության փոխանցման խողովակ: ՊՏՀ-ում գրանցվում են բոլոր պետական տեղեկատվական բազաները և տեղեկատվությունը դրանց մասին, ինչը հնարավորություն է տալիս այլ մարմինների և ֆիզիկական ու իրավաբանական անձանց տեղեկացված լինել տեղեկատվական բազաների առկայության մասին և հնարավորություն ունենալ միանալ դրանց: Նախագիծը նաև կարգավորում է պետական տեղեկատվական համակարգերին ֆիզիկական և իրավաբանական անձանց միացման կանոնները:
Նախագծի համաձայն  «ԷԿԵՆԳ» ՓԲԸ-ին վերապահվում է ՊՏՀ օպերատորի գործառույթը, որը պատասխանատու է պետական տեղեկատվական համակարգի տեխնիկական սպասարկման և համակարգման համար, և իրականացնում է տվյալների բազաների գրանցումը ՊՏՀ-ում, ՊՏՀ ընթացիկ սպասարկման, պահպանման և զարգացման աշխատանքների կատարումը, ՊՏՀ-ի օգտատերերի աջակցության ծառայության գործունեության ապահովումը, ՊՏՀ անվտանգության ապահովումը, ՊՏՀ տեխնիկական սպասարկումը և այլն:









 








ՏԵՂԵԿԱՆՔ
Իրավական ակտն ընդունելու դեպքում պետական բյուջեում ծախսերի և եկամուտների ավելացումների կամ նվազեցումների մասին

«Պետական և տեղական ինքնակառավարման մարմինների կողմից էլեկտրոնային ծառայություններ մատուցելու կամ գործողություններ կատարելու համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին»  Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

ՏԵՂԵԿԱՆՔ
Իրավական ակտն ընդունելու դեպքում այլ իրավական
ակտերում փոփոխություններ կատարելու անհրաժեշտության մասին


«Պետական և տեղական ինքնակառավարման մարմինների կողմից էլեկտրոնային ծառայություններ մատուցելու կամ գործողություններ կատարելու համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:


